Impormasyon tungkol sa Human Papillomavirus (HPV) Bakuna

Inilunsad ng Department of Health (DH) ang human papillomavirus (HPV) vaccination
programme para sa mga karapat-dapat na batang babae sa elementarya bilang
bahagi ng Hong Kong Childhood Immunisation Programme (HKCIP) mula school year
2019/2020. Ang unang dose ay ibinibigay sa mga estudyante ng Grade 5 sa kanilang
paaralan, at ayon sa inirerekomendang iskedyul ng pagbabakuna, matatanggap ang
ikalawang dose kapag sila ay Grade 6 na sa susunod na school year. Ang mga
estudyanteng hindi nakatanggap ng bakuna sa kanilang paaralan at mga karapat-
dapat na batang babae na hindi nag-aaral sa Hong Kong ay maaaring tumanggap ng
bakuna sa sub-offices ng School Immunisation Teams (SIT) sa pamamagitan ng
appointment. Ang arrangement na ito ay ipinatupad batay sa rekomendasyon ng
Scientific Committee on Vaccine Preventable Diseases (SCVPD) at Scientific

Committee on AIDS and Sexually Transmitted Infections (SCAS).

Ano ang HPV?

Ang HPV ay pangalan ngisang grupo ng mga virus na may higit sa 150 uri. Humigit-
kumulang 40 sa mga virus na ito ay nakakaapekto sa genital area. Ang ilan uri ng HPV
ay maaaring magdulot ng premalignant changes at malignant cancers ng cervix,

vagina, vulva, at anus.

Ano ang HPV bakuna?

Ang HPV bakuna ay isang bakunang panlaban upang maiwasan ang cervical cancer
pati na rin ang iba pang HPV-related na kanser o sakit. Sa Hong Kong, ang HPV-16, 18,
31, 33, 45, 52, 58 ay bumubuo ng halos 90% ng kaso ng cervical cancer. Ang lahat ng

pitong genotype na ito ay kasama sa 9-valent HPV vaccine.
Paano makakakuha ng HPV bakuna?
Ang School Immunisation Teams (SIT) ng DH ay bumibisita sa mga paaralan upang

magbigay ng unang dose ng 9-valent HPV vaccine sa mga batang babae ng Grade 5 at
ang ikalawang dose kapag sila ay Grade 6 na sa susunod na school year nang libre.



Ang mga magulang ng Grade 5 o 6 na batang babae ay makakatanggap ng
karagdagang impormasyon tungkol sa HPV at consent form para sa bakuna. Kung ang
inyong paaralan ay hindi kasali sa HPV vaccination programme, maaaring makipag-
ugnayan ang mga magulang ng karapat-dapat na batang babae sa SIT sa oras ng

opisina sa 2615 8585 para sa karagdagang impormasyon.

Ang mga karapat-dapat na batang babae na hindi nag-aaral sa Hong Kong ay
maaaring tumanggap ng HPV vaccine sa sub-offices ng SIT sa pamamagitan ng
appointment. Upang mapatunayan ang eligibility, kailangang magbigay ng tamang
identification documents (hal. birth certificate o Hong Kong identity card) at kaugnay
na dokumento, kabilang ang sulat mula sa paaralan na nagpapatunay na sila ay nag-
aaral sa Grade 5 o 6 (o katumbas na baitang) sa non-local school. Para magpa-
appointment o kung may karagdagang tanong, mangyaring makipag-ugnayan sa SIT

sa oras ng opisina sa 2615 8585.

Bilang alternatibo, maaaring ipaayos ng mga magulang ang HPV vaccination ng

kanilang mga anak sa pribadong doktor.

Ano ang mga posibleng side effects ng HPV vaccines?

Ang HPV vaccines ay karaniwang ligtas. Karamihan sa mga estudyante ay walang

seryosong reaksyon pagkatapos ng HPV vaccination. Ang mga karaniwang side effects

ay katulad ng sa ibang bakuna, tulad ng:

(1) Banayad at panandaliang side effects, kabilang ang sakit ng ulo, pagkahilo,
pagduduwal, at pagkapagod.

(2) Pananakit, pamumula, o pamamaga sa lugar ng iniksyon.

(3) Lagnat.

Mayroon bang safety concern sa HPV vaccine?

Ang HPV vaccines ay ginagamit na sa buong mundo sa loob ng maraming taon.
Matapos ang malawakang pagsusuri ng ebidensiyang siyentipiko at impormasyon
tungkol sa adverse reactions pagkatapos ng HPV vaccination, napagpasyahan ng
World Health Organization at mga health authority sa ibang bansa na ang HPV



vaccines ay ligtas at epektibo, at walang ebidensiya na ang HPV vaccination ay

nagdudulot ng seryosong side effects.

pakikipagtalik?

Ang HPV vaccines ay pinakamabisa para sa mga kababaihang hindi pa na-expose sa

HPV infection kaya inirerekomenda ito para sa mga batang babae bago magsimulang
makipagtalik. Ipinapakita ng pananaliksik na ang pagtanggap ng HPV vaccine ay hindi
nagpapataas ng posibilidad na maging sexually active o magsimulang makipagtalik sa

murang edad ang mga bata.

Para sa karagdagang impormasyon tungkol sa HPV vaccination, mangyaring bisitahin
ang website:
https://www.chp.gov.hk/tc/features/102146.html



